
					এই পাতাটির মুদ্রণ সংশোধন করা প্রয়োজন। 
R8 শিবনাথ শাস্ত্রীর আচরিত Syriaeft:
কেশবচন্দ্রেৰ নিকট প্রতিবাদপত্র প্রেরণ।--অবশেষে স্থির হইল যে সকলে একদিন একত্র বসা আবশ্যক। তদনুসারে ৯৩ কিলোিৰ্জ ইট ভবনে ইণ্ডিয়ান এসোসিয়েশনের হলে একদিন রাত্রে সকলে বসা গেল। * কেশব বাবুকে কিছু বলা উচিত কি না, যদি বলা হয়, কি বলা হইবে, কে কে তাহাতে স্বাক্ষর করবেন, এই বিচারে রাত্রি প্রায় দুইটা বাজিয়া গেল। স্থির হইল, একখানি প্রতিবাদপত্রে কয়েক ব্যক্তি স্বাক্ষর করিয়া কেশব বাবুর হাতে দেওয়া হইবে। কিন্তু সেই গভীর রাত্রে বন্ধুদ্বয় দুগামোহন দাস ও দ্বারকানাথ গাঙ্গুলি বুলিলেন, “এই প্রতিবাদপত্র প্রেরণের অনিবার্য্য ফল, কেশব বাবু তাহার সমুচিত ব্যবহার না করিলে স্বতন্ত্র সমাজ প্রতিষ্ঠা করা । তাহা করিতে তোমরা প্রস্তুত আছ কি না ?” আনন্দমোহন বাবু ও আমি বলিলাম, “স্বতন্ত্রসমাজ প্রতিষ্ঠা এখনও আমাদের মনে নাই ; সে বিষয়ে কথা দিতে পারি না। যেটুকু আপাততঃ কর্ত্তব্য বোধ হইতেছে তাহাই করিতে যাইতেছি । ফলাফল জানি না।” দুৰ্গামোহন বাবু বলিলেন, “ছেলে খেলার মধ্যে আমরা নাই। যারা আমাদের সঙ্গে সমগ্র পথ যাইতে প্রস্তুত নন, তাদের সঙ্গে স্বাক্ষর করিব না।” এই বলিয়া তিনি ও দ্বারি বাবু চলিয়া গেলেন।
ইহঁরা দুইজনে চলিয়া গেলে প্রতিবাদপত্রে উল্লেখ্য বিষয়গুলি স্থির হইয়া গেল। পরদিন হইতে তাহাতে বিশিষ্ট ব্রাহ্মদিগের স্বাক্ষর লওয়া হইতে লাগিল। সকলের ভক্তিভাজন শিবচন্দ্র দেব মহাশয় স্বাক্ষরকারীদের অগ্রণী হইলেন। কি জানি কিছু ভাবিয়া দুৰ্গামোহন বাবু, ও দ্বারি বাৰু দুই দিন পরে উক্ত পত্রে স্বাক্ষর করলেন। এদিকে ৯ই ফেব্রুয়ারি ১৮৭৮ দিবসের ইণ্ডিয়ান মিরার পত্রিকাতে কুচবিহার-বিবাহ

		 এই পাতা শেষ সম্পাদিত হয়েছে ০৬:৫৮টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

